
 

 

 

BASES REGULADORAS DO CAMPAMENTO EDUCATIVO-TECNOLÓXICO 

DO CONCELLO DE SANTA COMBA (VERÁN 2026) 

 

1. OBXECTO 
 
O Concello de Santa Comba organiza un ano máis o Campamento Educativo-
Tecnolóxico para o verán de 2026 coa finalidade de fomentar o lecer educativo, 
promover o coñecemento e uso das novas tecnoloxías entre a infancia e a mocidade do 
municipio, e potenciar as habilidades de socialización das persoas participantes. Así 
mesmo, este programa busca facilitar de forma efectiva a conciliación da vida laboral, 
persoal e familiar, aproveitando ao mesmo tempo os espazos naturais e públicos para o 
desenvolvemento de actividades lúdicas, de educación ambiental e de dinamización 
tecnolóxica. 
 
2. PERSOAS DESTINATARIAS E REQUISITOS 
 
O Campamento Educativo-Tecnolóxico está dirixido a nenas e nenos nados entre os 
anos 2011 e 2019 (ámbolos dous incluídos) que cumpran os seguintes requisitos 
obrigatorios: 
 

 Estar empadroados/as no Concello de Santa Comba. 

 Ter adquiridas as habilidades básicas de lectura e escritura correctas 
correspondentes ao seu nivel educativo. 

 
Criterio de excepcionalidade: no caso de quedaren prazas vacantes unha vez 
finalizado o proceso ordinario, admitiranse solicitudes de persoas que non cumpran co 
requisito do empadroamento, tendo preferencia aqueles fillos ou fillas de persoas que 
acrediten documentalmente exercer a súa actividade laboral no termo municipal de 
Santa Comba. 
 
3. DESCRICIÓN DO CAMPAMENTO 
 
3.1. Datas e Quendas 

O campamento estrutúrase en dúas quendas durante o mes de agosto, diferenciadas por 
idades: 

 1ª quenda: do luns 3 ao venres 14 de agosto (ambos incluídos). Destinada a 
nenas e nenos nados entre os anos 2016 e 2019. 
 

 2ª quenda: do luns 17 ao venres 28 de agosto (ambos incluídos). Destinado a 
rapazada nada entre os anos 2011 e 2015. 

 
Nota: Non se realizarán actividades os sábados, domingos nin os días que teñan a 
condición de festivos oficiais. 
 
3.2. Lugar 

O punto oficial de entrega e recollida das persoas participantes será o Edificio Multiusos 
municipal. O persoal técnico e de monitorización encargado do campamento poderá 
modificar o espazo de realización das actividades, así como onde entrega e recollida, 
cando as necesidades pedagóxicas ou organizativas o requiran, previa notificación e 
aviso con suficiente antelación aos titores ou titoras legais. 
 
3.3. Prazas 

Ofértase un máximo de 20 prazas para a primeira quenda e 20 prazas para a segunda 
quenda. Para a viabilidade e posta en marcha do campamento requirirase un número 
mínimo de 5 participantes por quenda. 
 
Corresponde exclusivamente ao Concello de Santa Comba a facultade de realizar as 
agrupacións internas dos e das participantes baseándose en criterios técnicos, 
pedagóxicos e de estrutura de grupo. 
 
3.4. Horarios 

O horario ordinario de desenvolvemento da actividade será o seguinte: 

Entrada: Ás 10:00 h. 
 
Saída: Ás 14:00 h. 
 
Este horario poderá ser modificado de oficio polo Concello de Santa Comba en atención 
a necesidades organizativas ou de forza maior, circunstancia que se comunicará en todo 
caso con anterioridade ao inicio da actividade. 
 
4. PROCEDEMENTO DE PREINSCRICIÓN 
 
O prazo regulamentario de preinscrición para as dúas quendas establécese dende o luns 
8 de xuño ás 10:00 horas ata o venres 19 de xuño ás 15:00 horas. 
 
Medio de presentación: o procedemento realizarase obrigatoriamente por vía 
telemática. As solicitudes tramitaranse cumprimentando todos os campos obrigatorios 

do formulario en liña (online) habilitado para tal efecto na páxina web oficial do 
Concello de Santa Comba. Este formulario constitúe o único medio válido de inscrición. 
 
Orde de adxudicación: as prazas asignaranse estritamente por orde de rexistro de 
entrada automatizado do formulario en liña, sempre que se cumpran os requisitos do 
apartado 2. 
 
Fóra de prazo: calquera solicitude enviada fóra dos días ou horas sinalados será 
considerada fóra de prazo e quedará automaticamente excluída do proceso ordinario. No 
caso de existiren prazas vacantes tras a resolución do proceso, o Concello abrirá outro 
prazo de presentación. 
 
Falsidade documental: serán rexeitadas de forma automática e perderán todo dereito 
de participación aquelas solicitudes nas que se detecte que os titores ou titoras legais 
achegaron datos falsos, inexactos ou non verificables. 
 
5. PUBLICACIÓN DA LISTAXE FINAL 
 
O xoves 25 de xuño publicarase na páxina web oficial do Concello de Santa Comba, así 
como nos taboleiros de anuncios habituais, a listaxe provisional e definitiva coas 
persoas solicitantes admitidas e as que pasan a formar parte da listaxe de agarda. 
 
Se o número de solicitudes fose igual o inferior ás prazas ofertadas, adxudicaranse as 
prazas de forma directa a todas as persoas que cumpran os requisitos. 
 
Se o número de solicitudes fose superior ás prazas dispoñibles, adxudicaranse por estrita 
orde de rexistro de entrada dixital, permanecendo o resto das persoas inscritas na listaxe 
de agarda pola mesma orde. 
 
6. RÉXIME ECONÓMICO E CONDICIÓNS DE ASISTENCIA 
 
6.1. Financiamento e gratuidade 

O Campamento Educativo-Tecnolóxico é un servizo do Departamento de Educación, de 
carácter público e completamente gratuíto para as familias no seu desenvolvemento 
diario ordinario. 
 
Excepción: queda excluída da gratuidade unha posible excursión de fin de campamento 
que ten carácter opcional. O custo estrito, os detalles de desprazamento e a loxística de 
dita actividade extra serán comunicados formalmente e coa debida antelación aos titores 
ou titoras legais para a súa correspondente autorización asinada e aboamento, se fose o 
caso. 
 
6.2. Réxime de asistencia e baixas de oficio 

Dada a limitación de prazas e o investimento público realizado, a asistencia regular ao 
campamento ten carácter estritamente obrigatorio. 
 
Xustificación de ausencias: calquera falta de asistencia deberá ser debidamente 
xustificada polos titores ou titoras legais mediante achega de xustificante médico ou 
documentación acreditativa de causa de forza maior, nun prazo máximo de 24 horas 
desde que se produza a ausencia. 
 
Revogación da praza (perda de condición de participante): no caso de que unha persoa 
participante acumule máis de dous días de ausencia sen xustificación válida, o Concello 
de Santa Comba procederá, de oficio e de xeito inmediato, a rescindir e revogar dita 
praza. 
 
Cobertura de vacantes: a praza liberada por incumprimento do deber de asistencia será 
asignada de forma inmediata á seguinte persoa participante que corresponda segundo a 
orde recollida na listaxe de agarda oficial. 
 
7. RESOLUCIÓN DE DÚBIDAS, INTERPRETACIÓN E ACEPTACIÓN DAS 
BASES 
 
Para todo o non previsto nas presentes bases reguladoras, así como para a resolución de 
calquera dúbida, controversia ou incidencia que poida xurdir en canto á súa 
interpretación, aplicación ou execución, a competencia corresponderá en exclusiva ao 
Departamento de Educación do Concello de Santa Comba. As decisións e resolucións 
que se adopten por parte de dito departamento no ámbito das súas competencias terán 
carácter vinculante para todas as persoas participantes e para os seus titores ou titoras 
legais. 
 
O feito de presentar a solicitude de preinscrición, así como a formalización posterior da 
inscrición no Campamento Educativo-Tecnolóxico, implica necesariamente o 
coñecemento, comprensión e aceptación plena, sen reservas nin condicións, da 
totalidade do contido destas bases reguladoras por parte dos titores ou titoras legais das 
persoas participantes. O incumprimento de calquera das obrigas aquí recollidas facultará 
ao Concello de Santa Comba para proceder á exclusión automática da persoa 
participante. 
 

En Santa Comba, á data da sinatura dixital. 

O alcalde 

Alberto Romar Landeira 

